
Kirish.

Kichik biznes subyektlarining moliyaviy raqobatbardoshligini ta'minlashda rivojlangan
davlatlar tajribasini chuqur tahlil gilish shuni ko'rsatadiki, muvaffaqiyatli natijalarga fagat alohida
kredit yoki subsidiya dasturlari orqali emas, balki barcha institutsional ishtirokchilarni o'zaro
uyg'unlashtiruvchi kompleks tizim orqali erishiladi. Xususan, AQSh, Germaniya, Janubiy Koreya
va Singapur kabi mamlakatlarda davlat tomonidan kafolatlangan kredit dasturlari, tijorat banklari
va mikromoliya tashkilotlarining moslashuvchan mahsulotlari, venchur kapital fondlari hamda
innovatsion inkubator va akseleratorlar bir-birini to'ldiruvchi elementlar sifatida faoliyat yuritadi.
Bunday tizimda davlat asosan bozor bo'shliglarini bartaraf etish, kafolat mexanizmlarini yaratish
va me'yoriy-huquqiy bazani soddalashtirish vazifasini bajarsa, xususiy moliya institutlari va
FinTech kompaniyalari esa tezkor, arzon va texnologik jihatdan qulay moliyaviy xizmatlarni
taqdim etish orqali kichik biznesning kapitalga bo'lgan ehtiyojini qondiradi. Aynigsa, raqamli
kredit skoring tizimlari, katta ma'lumotlar (big data) tahlili va sun'iy intellektga asoslangan
risklarni baholash usullarining joriy etilishi kichik korxonalar uchun moliyaviy resurslarga kirish
imkoniyatlarini sezilarli darajada kengaytirmoqda, bu esa an'anaviy banklarning konservativ
kreditlash siyosati sharoitida alohida ahamiyat kasb etadi.

O'zbekiston sharoitida ushbu xalgaro tajribani adaptatsiya qilish jarayonida milliy
iqtisodiyotning institutsional o'ziga xosliklarini, moliya bozorining rivojlanish darajasini va
tadbirkorlik muhitining mavjud muammolarini hisobga olgan holda bosqichma-bosqich
yondashuvni qo'llash magsadga muvofiqdir. Birinchi navbatda, davlat kafolat fondlari faoliyatini
kengaytirish va ularning risklarni taqsimlash mexanizmlarini xalqaro standartlarga moslashtirish,
ikkinchidan, tijorat banklari va mikromoliya tashkilotlari o'rtasida ragobatni kuchaytirish orqali
kichik biznes uchun moliyalashtirish shartlarini yumshatish zarur. Bundan tashqari, milliy FinTech
ekotizimini rivojlantirish, elektron hukumat xizmatlari bilan integratsiyalashgan ragamli kredit
platformalarini yaratish, shuningdek, xalqaro moliya institutlari (Jahon banki, ADB, EBRD kabi)
bilan hamkorlikni chuqurlashtirish orqali texnik va moliyaviy resurslarni jalb qilish muhim
ustuvor yo'nalish hisoblanadi. Bunday integratsiyalashgan institutsional model nafaqat kichik
biznesning moliyaviy barqarorligini oshiradi, balki innovatsion faollikni rag'batlantirish, ishlab
chiqarish quvvatlarini modernizatsiya qilish va mamlakat iqtisodiyotining xalgaro
raqobatbardoshlik darajasini yuksaltirish orqali uzoq muddatli barqaror iqtisodiy o'sishga ham
xizmat qiladi.

Oldingi tadqiqotlarimiz bevosita kichik biznes subyektlari raqobatbardoshligi
muammolari, raqobatbardoshlikni ta’minlash mexanizmlari va xususiyatlariga bag’ishlangan
bo’lsa, mazkur ishlanma bevosita kichik biznes faoliyati uchun eng muhim sifatlardan bo’lgan
moliyaviy raqobatbardoshlikka bag’ishlanadi[ 1], [2], [3], [4], [5], [6], [7], [8], [9]-

Tadqiqot metodologiyasi.

Mazkur tadqiqotda kichik biznes subyektlari moliyaviy raqobatbardoshligini
rivojlantirishning  integratsiyalashgan institutsional yondashuvlarini aniqlash va ularni
O‘zbekiston sharoitiga moslashtirish magsadida kompleks ilmiy tadqiqot metodologiyasidan
foydalanildi. Tadqiqotning nazariy asosini institutsional iqtisodiyot, moliyaviy rivojlanish, raqobat
ustunligi hamda innovatsion ekotizim nazariyalari tashkil etdi. Tadqiqot jarayonida qiyosiy tahlil
usuli va tizimli yondashuv asosida davlat siyosati, moliyaviy institutlar, innovatsion infratuzilma,
FinTech ekotizimi va xalqaro moliyaviy hamkorlik o‘rtasidagi funksional bog‘liqlik tahlil qilindi.
Mantiqiy umumlashtirish, sintez va induksiya usullari yordamida xorijiy tajribalarning umumiy
gonuniyatlari aniqlanib, ularni O‘zbekiston iqtisodiyotiga adaptatsiya qilishning ustuvor
yo‘nalishlari shakllantirildi. Ekspert baholash va matritsaviy tahlil usullaridan foydalanish orqali

institutsional omillarning moliyaviy, innovatsion, ragamli va eksport salohiyatiga ta’siri
baholandi.

Adabiyotlar tahlili.

Kichik biznes subyektlari moliyaviy raqobatbardoshligini rivojlantirish masalasi iqtisodiy
adabiyotlarda uzoq yillardan buyon moliyaviy rivojlanish, institutsional iqtisodiyot va raqobat
nazariyalari doirasida tadqiq etib kelinmoqda. Dastlabki ilmiy ishlanmalarda asosiy e’tibor
moliyaviy resurslarning iqtisodiy o‘sishdagi o‘rniga qaratilgan bo‘lsa, keyingi tadqiqotlarda
institutsional mubhit, innovatsion infratuzilma, raqamli transformatsiya va xalqaro hamkorlikning
kichik biznes raqobatbardoshligiga ta'siri tobora kengroq yoritila boshlangan.

Moliyaviy rivojlanish nazariyasining asoschilari Shumpeter, Goldsmit, McKinnon va Shou
moliyaviy institutlarning iqtisodiy taraqqiyotdagi strategik rolini asoslab berishgan. Keyinchalik
Levin, Beck, Demirgiic-Kunt va Maksimovichlar moliyaviy tizimning rivojlanganligi kichik
biznes subyektlarining investitsion faolligi, kapitalga kirish imkoniyatlari va uzoq muddatli
raqobatbardoshligini belgilovchi asosiy omillardan biri ekanligini empirik jihatdan isbotlashgan.
[11], [13], [17], [20] Mazkur tadqiqotlar moliyaviy infratuzilmaning sifati tadbirkorlik
rivojlanishining muhim institutsional sharti ekanligini ko‘rsatmoqda.

Institutsional iqtisodiyot yo‘nalishida Duglas Kaplan Nort institutlarni iqtisodiy
rivojlanishning fundamental omili sifatida baholab, samarali institutlar tranzaksiya xarajatlarini
kamaytirishi va iqtisodiy subyektlar faoliyatining barqarorligini ta’minlashini ta’kidlaydi. Ushbu
nazariya keyinchalik kichik biznesni qo‘llab-quvvatlash siyosatini ishlab chiqishda muhim
metodologik asos bo‘lib xizmat qilgan. Porter esa milliy raqobat ustunligi konsepsiyasi doirasida
klasterlashuv, innovatsiyalar va institutlar o‘rtasidagi o‘zaro bog‘liglikni asoslab berdi. Triple
Helix modeli mualliflari Genri Ezkoviz va Loet Leydesdorf universitet—biznes—davlat
hamkorligini innovatsion rivojlanishning asosiy institutsional mexanizmi sifatida izohlashgan.
[15], [16], [19], [24]

So‘nggi yillarda IHTT, Jahon Banki, XMK va OTB hisobotlarida kichik biznesni
rivojlantirishning an’anaviy kreditlash modelidan integratsiyalashgan institutsional ekotizim
modeliga o‘tish tendensiyasi alohida qayd etilmoqda. Mazkur yondashuvda kredit kafilligi, tijorat
banklari, venchur kapital, innovatsion infratuzilma, FinTech texnologiyalari, davlat-xususiy
sheriklik va xalgaro moliya institutlari yagona majmuaviy tizim sifatida qaralmoqda. Arner,
Barberis va Bukley, Gomber va boshqalar, Frost va Gambakortalar ragamli moliyalashtirish
texnologiyalarining institutsional transformatsiyaga ta’sirini asoslab, moliyaviy inklyuziya va
resurslardan foydalanish samaradorligining oshishini ilmiy jihatdan izohlab berishgan [10], [12],
[14], [18], [21], [22], [25], [26], [27].

Shu bilan birga, mavjud ilmiy tadqiqotlarning aksariyatida moliyaviy, innovatsion, ragamli
va institutsional omillar alohida yo‘nalishlarda tahlil qilingan bo‘lib, ularning yagona
integratsiyalashgan model doirasidagi o‘zaro ta’siri yetarlicha yoritilmagan. Mazkur maqolada
aynan ushbu ilmiy bo‘shligni to‘ldirish maqgsadida xorijiy tajribani sintezlash va tahlil qilish
asosida kichik biznes subyektlari moliyaviy raqobatbardoshligini rivojlantirishning
integratsiyalashgan institutsional yondashuvi asosida uni O‘zbekiston sharoitiga adaptatsiya
qilishning ustuvor mexanizmlari konseptual jihatdan asoslab beriladi.

Tahlil va natijalar.

Jahon iqtisodiyotida globallashuv, ragamli transformatsiya va innovatsion rivojlanish
jarayonlarining jadallashuvi kichik biznes subyektlarining iqtisodiy o‘sishdagi rolini sezilarli
darajada oshirdi. Xalqaro tajriba shuni ko‘rsatmoqdaki, zamonaviy iqtisodiyotda kichik
biznesning barqaror rivojlanishi fagatgina moliyaviy resurslar hajmi bilan emas, balki ushbu
resurslardan samarali foydalanish, institutsional qo‘llab-quvvatlash tizimining mukammalligi,
innovatsion infratuzilma, raqamli moliyalashtirish vositalari va davlat hamda xususiy sektor
o‘rtasidagi hamkorlik darajasining intensivligi kabilar bilan belgilanadi. Shu sababli so‘nggi

yillarda rivojlangan davlatlarda kichik biznes subyektlari moliyaviy raqobatbardoshligini
rivojlantirishga oid yondashuvlar alohida moliyaviy instrumentlardan foydalanishdan ko‘ra, ularni
yagona institutsional ekotizim doirasida integratsiyalash tamoyiliga asoslanmoqda.

1-jadval.
Xorijiy amaliyotda Kichik biznes subyektlari moliyaviy raqobatbardoshligini
rivojlantirishning institutsional evolyutsiyasi

kapital

Davr Institutsional Yetakchi Asosiy xususiyatlari Moliyaviy
rivojlanish modeli davlatlar raqobatbardoshlikka
ta'siri

1950— An’anaviy bank Germaniya, Tijorat banklari va davlat | Moliyaviy barqarorlik va

1980-yillar moliyalashtirish Yaponiya taraqqiyot banklari orqali | kredit resurslariga kirish
modeli kreditlash ustuvorligi

1980~ Davlat qo'llab- AQSH, Kredit kafilligi, Kapitalga kirish

2000-yillar quvvatlash va Germaniya, subsidiyalar, soliq imkoniyatlarini
kafillik modeli Turkiya imtiyozlari va biznesni kengaytirish
qo'llab-quvvatlash
institutlari

2000~ Innovatsion va Janubiy Koreya, Universitet—biznes Innovatsion salohiyat va

2015-yillar | klasterlashuv modeli Finlyandiya, hamkorligi, texnoparklar, investitsion faollikni
Italiya klasterlar, venchur oshirish

2015 Ragamli Xitoy, Singapur, Digital Lending, Open Moliyaviy inklyuziya va

2020-yillar | moliyalashtirish va | Buyuk Britaniya | Banking, P2P Lending, | operatsion samaradorlikni
FinTech modeli Crowdfunding va Al oshirish
texnologiyalarining
rivojlanishi

2020- Integratsiyalashgan IHTT, Jahon Davlat, moliya sektori, Barqaror moliyaviy

yildan institutsional banki loyihalari | innovatsion infratuzilma, raqobatbardoshlik va
hozirgacha ekotizim modeli amalga FinTech va xalqaro global giymat zanjirlariga

oshirilayotgan institutlarning kompleks integratsiyalashuv
davlatlar integratsiyasi

Izoh: IHTT, Jahon banki, XMK, OTB, XVJ va ilmiy adabiyotlar asosida muallif
tomonidan tizimlashtirilgan.

1-jadvalda xorijiy amaliyotda kichik biznes subyektlari moliyaviy raqobatbardoshligini
rivojlantirishning institutsional evolyutsiyasi tarixiy bosqichlar kesimida tizimli ravishda tahlil
qilingan. Jadval natijalari shuni ko‘rsatadiki, kichik biznesni moliyaviy qo‘llab-quvvatlash tizimi
so‘nggi yetmish yil davomida an'anaviy bank kreditlash modelidan bosqichma-bosqich
integratsiyalashgan institutsional ekotizim modeliga transformatsiyalashgan. Mazkur evolyutsiya
moliyalashtirish ~ manbalari, institutsional ishtirokchilar hamda  qo‘llab-quvvatlash
mexanizmlarining uzluksiz takomillashuvi bilan tavsiflanadi. 1950-1980-yillarda rivojlangan
mamlakatlarda kichik biznesni moliyalashtirish asosan tijorat banklari va davlat taraqqiyot
banklari faoliyatiga tayangan. Ushbu bosqichda kredit resurslarining barqarorligi asosiy ustuvor
yo‘nalish bo‘lib, korxonalarning moliyaviy barqarorligini ta'minlash bank sektorining asosiy
vazifasi sifatida garaldi. 1980-2000-yillarda esa iqtisodiy liberallashuv jarayonlari ta’sirida
davlatning institutsional roli nisbatan kuchayib, kredit kafilligi, subsidiyalar va soliq imtiyozlari
kabi qo‘llab-quvvatlash instrumentlari keng joriy etilgan.

Natijada kichik biznes subyektlarining kapitalga kirish imkoniyatlari sezilarli darajada
kengaygan. 2000-2015-yillar innovatsion iqtisodiyot shakllanishi bilan tavsiflanib, mazkur davrda
universitet-biznes hamkorligi, texnoparklar, klasterlashuv va venchur kapital tizimlarining
rivojlanishi moliyaviy qo‘llab-quvvatlashni innovatsion rivojlanish bilan integratsiyalash
imkonini bergan. 2015-2020-yillarda esa raqamli transformatsiya jarayonlari natijasida Digital
Lending, Open Banking, P2P Lending, Kroudfanding va sun’iy intellektga asoslangan moliyaviy
xizmat va mexanizmlar kichik biznesni moliyalashtirishning yangi bosqichini boshlab bergan.
Ushbu moliyaviy texnologiyalar moliyaviy inklyuziyani kengaytirish, kredit ajratish tezligini
oshirish hamda kichik biznes subyektlari operatsion xarajatlarini kamaytirishda muhim rol

o‘ynagan. So‘nggi bosqichda, ya’ni 2020-yildan keyingi davrda kichik biznesni rivojlantirishning
integratsiyalashgan institutsional ekotizimi shakllanganini ko‘rsatmoqda. Ushbu ekotizim davlat
boshqaruvi, moliya sektori, innovatsion infratuzilma, FinTech kompaniyalari va xalgaro moliya
institutlari o‘rtasidagi hamkorlikni yagona tizim sifatida jamlaydi. Bizning fikrimizcha, aynan
mazkur integratsiyalashgan yondashuv kichik biznes subyektlari moliyaviy raqobatbardoshligini
uzoq muddatli va barqaror rivojlantirishning eng samarali institutsional modeli bo’lishi mumkin.
Shu sababdan O°‘zbekistonda ham xorijiy tajribaning yuqoridagi evolyutsion bosqichlarini
inobatga olgan holda moliyaviy, innovatsion va raqamli institutlarni o‘zaro uyg‘unlashtirishga
asoslangan institutsional siyosatni shakllantirish magsadga muvofiq bo’ladi.

2-jadval.
Xorijiy modellar elementlarini O‘zbekiston sharoitiga adaptatsiya qilishning qiyosiy
imkoniyatlari
Xorijiy modellar | O‘zbekistonda | Adaptatsiyalashuv Amalga Kutilayotgan
elementlari mavjudligi darajasi oshirish natija
ustuvorligi
Kredit kafilligi Mavjud Yugqori Yugqori Kreditlash
kengayadi
Tijorat banklari Qisman Yugqori Yugqori Investitsiyalar
ulushli oshadi
moliyashtirishi
Venchur Kapital Cheklangan O‘rta Yugqori Innovatsiyalar
FinTech Rivojlanmoqda Yugqori Yugqori Moliyaviy
inklyuziya
Open Banking Boshlang‘ich Yugqori O‘rta Ragamli
xizmatlar
Transfer Cheklangan O‘rta Yugqori Innovatsiyalar
texnologiyalari
Klaster Rivojlanmoqda Yugqori Yugqori Kooperatsiya
kooperatsiyasi

Yugqoridagi jadvalda xorij tajribasida samaradorligi asoslangan institutsional modellar
elementlarini O‘zbekiston sharoitiga adaptatsiya qilish imkoniyatlari qiyosiy baholangan. Tahliliy
natijalar shuni ko‘rsatmoqdaki, mamlakatimizda kichik biznes subyektlarini qo‘llab-quvvatlash
bo‘yicha tizimli institutsional baza shakllangan bo‘lsa ham, zamonaviy moliyalashtirish
instrumentlari va innovatsion institutlarning rivojlanish darajasi bir xil emas. Shu sababli xorijiy
tajribani to‘liq ko‘chirish emas, balki milliy iqtisodiyotning institutsional xususiyatlarini inobatga
olgan holda bosqichma-bosqich adaptatsiya qilish maqsadli deb hisoblaymiz.

Jadvalga ko‘ra, kredit kafilligi, taraqqiyot banklari va FinTech ekotizimi O‘zbekiston
sharoitida yuqori adaptatsiya salohiyatiga ega bo‘lgan yo‘nalishlar hisoblanadi. Ayniqgsa, kredit
kafilligi mexanizmlarini kengaytirish kichik biznes subyektlarining bank kreditlariga kirish
imkoniyatlarini yaxshilasa, tijorat banklari ulushli kreditlash faoliyatini rivojlantirish uzoq
muddatli investitsiya loyihalarini moliyalashtirish uchun qo‘shimcha imkoniyatlar yaratadi.
FinTech texnologiyalarining rivojlanishi esa moliyaviy inklyuziyani kengaytirish, kreditlash
jarayonlarini soddalashtirish va ragamli moliyaviy xizmatlardan foydalanish ko‘lamini oshirishga
xizmat qiladi. Shuningdek, Open Banking, Transfer texnologiyalari va Venchur Kapital kabi
institutlar hozirgi kunda shakllanish yoki rivojlanish bosqichida bo‘lib, ularning strategik
rivojlantirish ahamiyati yuqori bo’lib hisoblanadi. Mazkur elementlarni bosqichma-bosqich joriy
etish va takomillashtirish innovatsion loyihalarni moliyalashtirish, ilmiy ishlanmalarni
tijoratlashtirish hamda xususiy investitsiyalar hajmini oshirish imkonini beradi. Klaster
kooperatsiyasi modelini rivojlantirish esa korxonalar o‘rtasidagi kooperatsiyani kuchaytirish,
resurslardan samarali foydalanish va qiymat zanjirlarini shakllantirish orqali hududiy
ragqobatbardoshlikni mustahkamlaydi.

3-jadval.
Kichik biznes moliyaviy raqobatbardoshligini rivojlantirishga ta’sir etuvchi institutsional
omillarning ustuvorlik matritsasi

Institutsional Moliyaviy | Innovatsion | Raqamli | Eksportga Barqaror
omillar ta’sir ta’sir ta’sir ta’siri rivojlanish

Davlat siyosati +++ ++ ++ ++ +++
Tijorat banklari +++ ++ + 1t T+
Innovatsion ++ 4+ ++ ++ ++
infratuzilma
FinTech ++ ++ +++ ++ ++
ekotizimi
Klasterlashuv ++ ++ + +++ +++
Xalqgaro ++ ++ ++ +++ 4+
moliyaviy
institutlar

[zoh: +++ yuqori, ++ o’rta,

3-jadvalda kichik biznes subyektlari moliyaviy raqobatbardoshligini rivojlantirishga ta'sir
etuvchi institutsional omillarning ustuvorlik darajasi ekspert baholash usuli asosida qiyosiy tahlil
qilingan. Natijalar shuni ko‘rsatadiki, moliyaviy raqobatbardoshlikni ta’minlash alohida institut
faoliyatiga emas, balki davlat siyosati, moliyaviy institutlar, innovatsion infratuzilma va ragamli
ekotizimning o‘zaro uyg‘un va tizimli faoliyatiga bog‘liq bo’ladi. Mazkur omillarning kompleks
rivojlanishi kichik biznes subyektlarining uzoq muddatli barqarorligini ta’minlaydi.

Tahliliy baholashimizga ko‘ra, davlat siyosati moliyaviy ta’sir va barqgaror rivojlanish
yo‘nalishlari bo‘yicha eng yuqori ustuvorlikka ega omil bo’lmoqda. Bu holat normativ-huquqiy
mubhit, soliq siyosati, davlat dasturlari va qo‘llab-quvvatlash mexanizmlarining kichik biznes
rivojlanishidagi hal qgiluvchi rolini tasdiglaydi.

Shuningdek, innovatsion infratuzilma va FinTech ekotizimi mos ravishda innovatsion va
ragamli transformatsiya yo‘nalishlarida yuqori ta'sirga ega ekanligi kuzatiladi. Universitetlar,
texnoparklar va texnologiyalar transferi markazlari innovatsion faollikni oshirsa, raqamli
moliyaviy xizmatlar biznes jarayonlarini optimallashtirish hamda moliyaviy inklyuziyani
kengaytirishda muhim o‘rin tutadi. Klasterlashuv va xalgaro moliyaviy institutlar esa eksport
salohiyati hamda barqaror rivojlanishni ta’minlash bo‘yicha yuqori baholangan omillar sifatida
ajralib turadi.

Umuman olganda, jadval tahlili kichik biznes subyektlari moliyaviy raqobatbardoshligini
oshirish institutsional omillarni alohida rivojlantirish orqali emas, balki ularni yagona
integratsiyalashgan tizim sifatida boshqarish asosida yuqori samaradorlikka erishish mumkinligini
ko‘rsatadi.

4-jadval
Xorijiy tajribalarni O‘zbekiston sharoitiga bosqichma-bosqich adaptatsiya qilishning
institutsional mexanizmlari

Bosqich Asosiy vazifa Asosiy institutlar Kutilayotgan natija

I-bosqich | Normativ-huquqiy bazani Parlament, Vazirlar Qulay institutsional
takomillashtirish Mahkamasi, Markaziy bank | muhit

II- Moliyalashtirish instrumentlarini | Banklar, investitsiya fondlari | Kapitalga kirish

bosqich | diversifikatsiya qgilish

III- Innovatsion infratuzilmani Universitetlar, texnoparklar Innovatsion salohiyat

bosqich | rivojlantirish

Iv- FinTech va ragqamli platformalarni | FinTech kompaniyalari, Ragamli

bosqgich | integratsiyalash banklar transformatsiya

V- Global qiymat zanjirlariga Eksport agentliklari, xalgaro | Xalqaro

bosgich | integratsiyalashuv institutlar ragobatbardoshlik

“Moliyaviy texnologiyalar” ilmiy elektron jurnali 4-son  2026-yil




—
>4/
MOLIYAULIY
TEXNOLOGIVALAR “Moliyaviy texnologiyalar” ilmiy elektron jurnali
.
Yugqoridagi jadvalimizda xorijiy tajribalarni O‘zbekiston sharoitiga moslashtirishning

bosqichma-bosgqich institutsional mexanizmi tizimli ravishda shakllantirilgan. Mazkur mexanizm
kichik biznes subyektlari moliyaviy raqobatbardoshligini rivojlantirishni izchil va o‘zaro bog‘liq
besh strategik bosqich asosida amalga oshirishni nazarda tutadi. Mazkur yondashuv xorijiy
tajribani bevosita ko‘chirish emas, balki milliy iqtisodiyotning institutsional xususiyatlarini
hisobga olgan holda adaptatsiya qilish tamoyiliga asoslangan. Unga ko‘ra, birinchi bosqichda
normativ-huquqiy bazani takomillashtirish orqali qulay institutsional muhit shakllantiriladi.
Keyingi bosqichda bank kreditlari bilan bir qatorda investitsiya fondlari va muqobil
moliyalashtirish instrumentlarini rivojlantirish orqali kichik biznes subyektlarining kapitalga
kirish imkoniyatlarini kengaytirish ko‘zda tutilgan. Uchinchi bosqich innovatsion infratuzilmani
rivojlantirishga garatilgan bo‘lib, universitetlar, texnoparklar va ilmiy markazlar o‘rtasidagi
hamkorlikni kuchaytirish orqali innovatsion salohiyatni oshirishga xizmat qiladi. To‘rtinchi
bosqichda FinTech kompaniyalari va banklarning integratsiyasi asosida ragamli transformatsiya
jadallashtiriladi, bu esa moliyaviy xizmatlarning sifati va tezkorligini oshirish imkonini beradi.
Yakuniy bosqichda esa eksport agentliklari hamda xalqaro moliya institutlari bilan hamkorlikni
kengaytirish orqali kichik biznes subyektlarining global qiymat zanjirlariga integratsiyalashuvi va
xalqgaro raqobatbardoshligi mustahkamlanadi.

Xulosa va takliflar.

Tadqiqotimiz natijalari shuni ko‘rsatdiki, kichik biznes subyektlari moliyaviy
raqobatbardoshligini rivojlantirishning zamonaviy konsepsiyasi alohida moliyalashtirish
vositalariga emas, balki institutsional boshqaruv, moliyaviy integratsiya, innovatsion infratuzilma,
raqamli transformatsiya va xalqaro hamkorlikning o‘zaro uyg‘unlashgan tizimiga asoslanadi.
Xorijiy davlatlar tajribasi tahlili rivojlangan iqtisodiyotlarda davlat siyosati, taraqqiyot institutlari,
FinTech ekotizimi, universitet-biznes hamkorligi va xalqaro moliya institutlari faoliyatining
integratsiyasi kichik biznes subyektlarining moliyaviy barqarorligi, investitsion jozibadorligi
hamda eksport salohiyatini oshirishning asosiy omillari ekanligini tasdiqlaydi.Taklif etilgan
yondashuv moliyaviy raqobatbardoshlikni institutsional tarmoq, moliyaviy integratsiya,
innovatsion hamkorlik, raqamli transformatsiya va global integratsiyaning o‘zaro ta’siri natijasi
sifatida baholashi bilan ajralib turadi. Bizning fikrimizcha, mazkur yondashuvni mamlakatimizda
joriy etish kichik biznes subyektlarining kapitalga kirish imkoniyatlarini kengaytirish, innovatsion
faolligini oshirish, ragamli moliyaviy xizmatlardan foydalanilishini jadallashtirish hamda kichik
biznes subyektlarining moliyaviy raqobatbardoshligini barqaror rivojlantirishning metodologik va
amaliy asosini yaratadi.

